
সিবেলাৰ যুদ্ধ চয়   স্মৰি গা সিহৰয়

  নেদেখিব নুশুনিব কাণে।

সামান্য সেনাক এৰি  পাঞ্চ শত ৰাজা পৰি

  অন্যে কাটা গৈল প্ৰাণে॥ ৪১২॥

কলিঙ্গ ৰাজাৰ পুত্ৰ  নকুলৰ পুত্ৰে জিনি

 কাটিলেক বিকৰ্থনা কৰি।

দেখি ভয়ে কম্পমান  কৌৰৱৰ বীৰগণ

  হন্তে পলাইলা লৱৰি॥ ৪১৩॥

একেশ্বৰে কৰ্ণ সুত  ধনু শৰ ধৰি দ্ৰুত

  নকুলৰ পুত্ৰক হানি শৰ।

আৰো শৰে মাধৱৰ   বিদাৰিলা বক্ষঃস্থল

  ফুৰণি দেখিলা গদাধৰ॥ ৪১৪॥

সাত শৰে নকুলৰ   লগালে চমক বৰ

  কুৰি শৰে ভীমক বিদাৰি।

কুৰি শৰ সৰ্প মুখ   বাচি বাচি ভয়ঙ্কৰ

  মহা ক্ৰোধে অৰ্জ্জুনক মাৰি॥ ৪১৫॥

দেখি ক্ৰোধে সব্য সাচি, লৈলা ক্ৰোধে শৰ বাচি

  কৰ্ণৰ পুত্ৰৰ বধ মানে।

মাধৱে ডাকিলা হয়  সৰ্প মুখ শৰ চয়

  মহাক্ৰোধে হামিলা অৰ্জ্জুনে॥ ৪১৬॥

সহিয়া শৰৰ ঘাৱ  কৰ্ণ সুত ক্ৰুদ্ধ ভাৱ

  চক্ষু কৰ্ণ মুন্দি যেন মতে।

		 এই পৃষ্ঠাটো শেষবাৰৰ কাৰণে ৪ মে' ২০২০ তাৰিখে ১৮:৫৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

